
წევრის ისნის რაიონის 05-08 ოლქის მაჟორიტარი დეპუტატის 

 ილია ჯიშკარიანის 2018 წლის  ანგარიში  

   მე, ილია ჯიშკარიანი - ქ. თბილისის მუნიციპალიტეტის  საკრებულოს მაჟორიტარი 

წევრი (ჩატარებული გვაქვს საკრებულოს 29 სხდომა , მიღებული გვაქვს 397 

განკარგულება და 127 დადგენილება, საპატიო მიზეზის გამო გავაცდინე 8 სხდომა), 
სატრანსპორტო საკითხთა კომისიის (ჩატარებული 19 სხდომიდან ვესწრებოდი 15 

სხდომას განხილულია 40 საკითხი) და ეკონომიკური განვითარების, საინვესტიციო 

პოლიტიკისა და საერთაშორისო ურთიერთობის კომისიის (ჩატარებული 18 სხდომა 
განხილულია 24 საკითხი) წევრი, საკრებულოს ფრაქცია ,,ქართული ოცნება 
დემოკრატიული საქართველო-“ს,( ჩატარებული 33 სხდომიდან დავესწარი 23 

განვიხილეთ 53 საკითხი) წევრი.    

   ჩემი წარმომადგენლობა  ფუნქციონირებს მისამართზე: მესხიშვილის  შეს 12 ტელ: 2 

27 62 62,  მოქალაქეებს შეუძლიათ მოგვმართონ ყოველდღე შაბათ-კვირის გარდა,  900 

-1800 საათებში, რაიონის მოსახლეობის მიღება ხდება ყოველგვარი წინასწარი 

ჩაწერისა და რიგის გარეშე.   ბოლო ერთი წლის განმავლობაში  წარმომადგენლობას 

მომართა  494 მოქალაქემ. რომელთაც ჩემი და ჩემი წარმომადგენლობის 

თანამშრომლების მიერ გაეწიათ კომპეტენტური და კვალიფიციური კონსულტაცია 
ამა თუ იმ საჭირბოროტო საკითხზე.   გაგზავნილია 78 შუამდგომლობა: ისნის 

რაიონის გამგებლის სახელზე -59 მათ შორის: 25-შუამდგომლობა ოპერაციის 

დაფინანსებაზე, მკურნალობის, კვლევების,  და მედიკამენტების დაფინანსებაზე,   13 

- მიზნობრივად ფინანსური დახმარების გაწევაზე,    4- გარდაცვლილის ოჯახისათვის 

დაკრძალვის სარიტუალო ხარჯების ანაზღაურებაზე , 17 - ეზოს , საბავშვო 

მოედნების, ქუჩის ინფრასტრუქტურის მოწყობაზე, სახლების სახურავებისა და 
შენობების, ლიფტების შერემონტება-გამაგრებაზე და   სამშენებლო მასალებით 

დახმარებაზე.  ასვე  16 მოქალაქეს გაეწია შუამდგომლობა და რეკომენდაცია ქალაქ 

თბილისის მუნიციპალიტეტის მერიის სხვადასხვა საქალაქო სამსახურებთან და 



სსიპებთან. 2  მოქალაქეს გაეწია შუამდგომლობა  ჯანდაცვის სამინისტროსთან  და  
ერთს GWP -თან. 

    ჩემს სამაჟორიტარო ოლქში რაიონის მოსახლეობის  პრობლემები ოთხ ძირითად 

სფეროს მოიცავს:           1. ავარიული სახლები  და გაუმართავი ინფრასტრუქტურა; 2. 

სოციალური გაჭირვება  და ჯანდაცვა;  3. საკუთრების დაკანონება;  4. განათლება და 
დასაქმება;  

ჩემი და ჩემი წარმომადგენლობის თანამშრომლების ყოველდღიური შრომის 

შედეგად, რომელიც ძალიან მჭიდრო კავშირშია აღმასრულებელი ხელისუფლების 

სხვადასხვა შტოებთან, განხორციელდა გზების რეაბილიტაცია: ნავთლუღის დას.8 

ქუჩა, 1 გუჯარეთი, საინგილოს ჩიხი, ნოსირის ქუჩა, კაიშაურის ქუჩა, დურმიშიძის 

ქუჩა, ზინდისის ქუჩა, მათიაშვილის ქუჩის 8 შეს, გეზათის ქუჩა, კოფცოვის მე-6 

შესახვევი, ბეგიაშვილის მე-4 და მე-5 ჩიხები, მთავარანგელოზის ქუჩა, 
მუჯირიშვილის ქუჩა და ჩიხი, ნიაბის 2 შეს. და ტაძრის ტერიტორია.  გამწვანებისა 
და სკვერების კეთილმოწყობა: ლეხ კაჩინსკის სკვერის და     შილდის ქუჩის 

გამწვანება, ლეხ კაჩინსკის N9 ავტოფარეხების დემონტაჟი, კოშკოვანის ქუჩაზე 

სპორტული ტრენჟორების მონტაჟი. სანიაღვრე ქსელის მოწყობა დურმიშიძის 

ქუჩაზე, საყრდენი კედლების მოწყობა გუჯარეთის ქ. 28-ს, ნიაბის 4 შეს-ს, საბარგოს 

12 შეს-ს, შორაპნის 31-ს, ჩეხოვის 25-ს მიმდებარედ. 

ჩემი უშუალო მონაწილეობით დაიწყო წლების განმავლობაში არსებული და ისნის 

რაიონის მოსახლეობისათვის ყველაზე მტკივნეული პრობლემის ე.წ. მეტრომშენის 

ხევის  ინფრასტრუქტურული პროექტის განხორციელება. რაც ყველაზე მთავრი 

საკითხი და დაპირება იყო ჩემს მიერ გაცემული. 

ავრიული სახლების რეაბილიტაციას ხშირად ხელს უშლის კულტურული 

მემკვიდრეობის ძეგლის სტატუსი, როგორი სახლებიც საკმაოდ ბევრია ავლაბრის 

ტერიტორიაზე, რაც მოითხოვს მეტ ფინანსურ რესურსს. მიმაჩნია, რომ საჭიროა მეტი 

კონტაქტი განვითარების ფონდთან  და ასევე  სხვა ფონდებთან, რათა არ დაიკარგოს 

ძველი  ისტორიული ქალაქის იერსახე და განვითარდეს  და გალამზდეს ისე როგორც 

ეს ვნახეთ რეაბილიტირებულ ღვინის აღმართზე.   

პრობლემურ საკითხად რჩება  მოწყვლადი ჯგუფების სოციალური სტატუსის 

შეჩერებასთან და შეფასების  კრიტერიუმებთან დაკავშირებით, მოსახლეობის 

დამოკიდებულება. მოქალაქეების უმრავლესობა თვლის რომ შეფასების სისტემა 
უსამართლოა, ამას ემატება აგენტების მხრიდან უხეში, უპასუხისმგებლო 

დამოკიდებულება. რაც სამწუხაროდ დღემდე გრძელდება. ჩემი შუამდგომლობით 



მოხდა სტატუსჩამორთმეული იმ  მოქალაქეების საქმეების თავიდან განხილვა და 
გადამოწმება, რომლებმაც წერილობით მომმართეს ოფისში.  მაგალითისთვის 

მოვიყვან მოქალაქე ელგუჯა დავლიანიძის საქმეს. ბატონი ელგუჯა არის შშმ პირი 

ინვალიდის ეტლს მიჯაჭვული, ცხოვრობს კერძო ქოხში მაღლობზე (საბარგოს 

დასახლება), თბება შეშით, აქვს ძველი გათბობის ქვაბი ცხელი წყლისთვის, წლების 

წინ  საქმის კურსში ჩავაყენე ისნის რაიონის გამგეობა, ისინიც გაგებით მოეკიდნენ ამ 

პრობლემას და ჩემი უშუალო ჩარევით მოხდა  ბატონი ელგუჯასთვის გარე 

სამყაროსთან ერთადერთი კავშირის საშუალების, პანდუსის დაფინანსება, რომელიც 

რამოდენიმე ათასი ლარი დაჯდა. სამაგიეროდ  ვერანაირად ვერ მივაღწიე, მისთვის 

ჩამორთმეული სოციალური სტატუსის აღდგენას.( გაგზავნილი მაქვს რამოდნიმე 

შუამდგომლობა, ყოველი ახალი შეფასებისას, ახალახალი ხელისშემშლელი ფაქტორი 

ჩნდება მაგალითად: ხანდაზმული დედის გარდაცვალება, რომელიც ფაქტიურად 

მისი მომვლელი იყო, გადახდილი კომუნალური, ან სასჯელაღსულებიდან 

გამოსული შვილი, რომელიც ვერსად ვერ დასაქმდება იმიტომ რომ ეხლა ის არის 

ინვალიდი მამის მომვლელი.  

მიმაჩნია, რომ სოციალური სტატუსის მინიჭების უფლება და მოვალეობები უნდა 
ჰქონდეს რაიონის გამგეობას , რისი გამოცდილებაც არსებობდა წლების წინ, და არა 
ჯანდაცვის სამინისტროს, (სადაც, როგორც მოსახლეობის მიერ არჩეულ რაიონის 

მაჟორიტარ დეპუტატს უფრო მეტი საშუალება მექნება ვაწარმოო მინიტორინგი და 
შესაბამისად პროცესი გახდეს მეტად გამჭვირვალე და მეტად სამართლიანი) რაიონის 

გამგეობა უფრო ახლოს იცნობს მისი მოსახლეობის ცხოვრების დონეს, მეტად 

ჩართულია მათი პრობლემების მოგვარებაში, ზუსტად იცის მათი გაჭირვება და აქვს 

გადამოწმების მეტი საშუალება. აქედან გამომდინარე ვთვლი რომ თავიდან იქნება 
აცილებული ისეთი პრობლემები როგორიცაა მოსახლეობაში უსამართლობის განცდა 
შეფასების დროს, სტატუსის შეჩერების ან ჩამორთმევის დროს.  

ასევე აღსანიშნავია ჩემი და პარლამენტის წევრის, ისნის რაიონის მაჟორიტარი 

დეპუტატის დავით ჭიჭინაძის ძალისხმევა წლების წინ მეტროს მშენებლების 

ოჯახებზე და სამხედრო მოსამსახურეებზე გადაცემული  ე.წ საუწყებო სახლების 

(ფინური სახლების)  დაკანონებაში. მაგრამ ისნის რაიონში კიდევ არის ასეთი 

სახლები, სადაც ათწლეულებია ცხოვრობენ ქვეყნის ყველაზე დასაფასებელი 

სამხედრო ძალების მოქმედი და ვეტერანთა ოჯახები , რომლებიც ისევ ელოდებიან  

სახლების დაკანონებას. 



რაც შეეხება მოქალაქეთა დასაქმებას, საჭიროა ბიზნესის ხელშეწყობა, რათა გაჩნდეს 

ახალი სამუშაო ადგილები და განათლებული ახალგაზრდების მეტი წახალისება და 
დაფასება. 

ჩემი წარმომადგენლობის თანამშრომლები აქტიურ მონაწილეობას იღებენ 

საკრებულოს ინიციატივით მოწყობილ ყველა ტრენინგსა და სემინარზე, სადაც 

განიხილეს ისეთი  სამომავლო პროექტები  როგორიცაა თვითმმართველობის როლი 

ბიუჯეტის ფორმირებისას; ლიდერობა გუნდის მშენებლობისას და მოტივირება;  და 
სხვა. 

ამ ყოველწლიური ანგარიშით , დედაქალაქთან და  ისნის რაიონთან დაკავშირებული 

სამომავლო პროექტებით,  შევხვდი რაიონის მოსახლეობას 23 ოქტომბერს .შეხვედრა 
გაიმართა საინტერესო კითხვა პასუხის რეჟიმში, რამაც კიდევ ერთხელ აჩვენა 
მოქალაქეებს, რა მნიშვნელოვანია მათი ჩართულობა   თვითმმართველობის  

საკითხებში.    

     ილია ჯიშკარიანი 


